
[               ] Mantšu ao a ngwadilwego ka bokoto ka gare ga mašakana a sekwere 

a laetša ditlogelo go tšwa  go diphethagatšo tšeo di šetšego di le 

gona.  

 __________Mantšu ao a thaletšwego ka mothalo wo mokoto a laetša go 

tsenywa ka diphethagatšong tšeo di šetšego di le gona.  

 

 

 

 

 

MOLAOKAKANYWA  

 

(m) Thaetlele ye telele ya Molao wa Diphethišene 

wa Gauteng wa 2002 (Molao wa bo-5 wa 2002) 

(woo go tloga mo o tlo bitšwago 

“Molaomogolo”) o fetošwa mo- 

(a) ka go tsenywa ga tšeo di latelago: 

 

Go fetoša Molao wa Diphethišene wa 2002; ka maikemišetšo a go fetoša le go tsenya 

ditlhaloso tše itšeg; go tla ka ditlwaedi le mekgwa bakeng sa mebasepala gore melao 

ya yona le dipholisi tša yona di sepelelane  go šoganeng le go taolong ya diphethišene, 

go kgontšha Khuduthamaga go rwala maikarabelo le go ikarabela mererong ya 

diphethišene.   

 

LE GE E LE GORE karolo 17 ya Molaotheo, gareng ga tše dingwe, e fa motho tokelo 

ya go dira phethišene; GAPE LE GE E LE GORE karolo 115 ya Molaotheo e bolela 

gore Lekgotlatheramelao la profense goba ye nngwe ya dikomiti tša lona di ka amogela 



 

  

 
 
 

diphethišene, dikakanyo goba dingongorego go tšwa go motho mang kapa mang yoo a 

nago le kgahlego; LE GE E LE GORE karolo 116 ya Molaotheo ga e hlalose tshepedišo 

ya phethišene  morago ga gore e amogelwe ke Lekgotlatheramelao; 

 

LE GE E LE GORE karolo 40 e lemoga gore makala a mararo a mmušo ke a 

moswananoši, le lengwe le itshepetše go le lengwe, ebile a a amana, ga a phethagatše 

maatla afe goba afe le mošomo ofe ntle le yeo a a filwego go ya  ka Molaotheo, ga a 

phethagatše maatla a ona le go phethagatša mešomo ya ona ka mokgwa woo elego 

gore ga o šitiše mošomo woo a o beetšwego,  a šomišana ka potego ka-:   

 

1. dikamano tša segwera; 

2. go latela ditshepedišo tšeo go dumelelanwego ka tšona; le 

3. go hloma goba go tla ka makala le ditheo tša go tšweletša pele le go nolofatša 

dikamano tša magoro a mmušo.   

 

(n) LE GO LEMOGA KA MOO GO SWANETŠEGO maemo, karolo le mošomo wa 

Ditheo tša Kgaolo 9 goba setheo sefe goba sefe sa dinyakišišo go ya  ka melao 

efe goba efe; dikamano   

 

(o) Phetošo ya karolo 1 ya Molao 5 wa 2002 

 

 

1. Karolo 1 ya Molao wa Diphethišene wa 2002 (Molao wa bo-5 wa 2002) (woo 

go tloga mo o tlo bitšwago “Molaomogolo”), e a fetošwa ka go phumola 

ditlhaloso tše di latelago ka Molaotheong: “Molaotheo” o ra Molaotheo wa 

Riphabliki ya Afrika Borwa wa 1996 [Molao wa bo-108 wa 1996]  

 

(p) “Mongwaledi” e ra [motho yo a thwetšwego go ya  ka karolo 12(1)(a) 

ya Molao wa Ditirelo tša Lekgotlatheramelao la Profense ya Gauteng 



 

  

 
 
 

wa 1996 [Molao wa bo-5 wa 1996] Mohlankedi yo a Rwelego 

Maikarabelo wa Lekgotlatheramelao gomme e akaretša  motho ofe goba 

ofe yo e lego motšwaoswere wa maemo ao. 

(q) ka go tsenywa ga ditlhaloso tše di latelago: 

(r)  “Tlhatse” e ra motho yo a memilwego, a laetšwego goba a 

gapeleditšwego ka semolao go fa pego mabapi le taba yeo e lego pele 

ga komiti 

(s) “Kgapeletšo ya semolao” e ra tshepedišo ya go mema motho wa go 

ba le bohlatse bjo bo bonalago. 

(t)  “setheotaolo” e ra kgoro ya profense, lekgotla la mmasepala, goba 

setheo se sengwe sa mmušo seo se nago le maikarabelo tabeng yeo e 

hlagišitšwego. 

 

 

 

 

 

 

 

 

 



 

  

 
 
 

 

Phetošo ya karolo 2 ya Molao wa bo-5 wa 2002 

 

DINEPO  

 

ka go tsenya tše di latelago: 

 

2. (1) Dinepo tša Molao wo ke - 

 

a) go phethagatša molao wo o hlokegago go ya ka karolo 17 ya Molaotheo;  

b) go phethagatša maikemišetšo le morero wa Molaotheo; 

c) go tšwetša pele kgathotema ya setšhaba ka profenseng; 

d) go dira mošomo wa lekgotlatheramelao ka mokgwa wo o sa iphihlego ebile wa 

phatlalatša; 

e) go tla ka phethagatšo ya thwalo ya maikarabelo yeo e phethagatešego go 

bakgethi ba lekgotlatheramelao; 

f) go dira setlwaedi sa temokrasi ye e akaretšago; 

g) go hlama le ditshepedišo tša go romela diphethišene ka bolokologi le 

mekgwakgapeletšo; le 

h) go tsenya tirišoong mekgwa yeo e kgontšhago batho go fiwa tsebe ka mokgwa 

wo bonolo ebile o se nago ditshenyagalelo ka mo go kgonegago.   

 

GO TSENYWA GA KAROLWANA YE MPSHA  

 

TLHATHOLLO  

 

Motho mang kapa mang yo a šomišago Molao wo o swanetše a hlatholle ditumelelo tša 

wona gore go phethagatšwe –   



 

  

 
 
 

karolo 17 ya Molaotheo yeo e akaretšago tšweletšopele ya Phethišene ka melao le 

mekgwa ye mengwe yeo e hlametšwego go šireletša goba go tšweletša pele batho bao 

ba amilwego gampe ke kgethollo ya gabjale le ya peleng. 

b) Melao ya Leruri ya maleba ya Lekgotlatheramelao la Profense ya Gauteng. 

 

(2) Motho mang kapa mang yo a hlathollago Molao wo o swanetše a ele hloko molao 

ofe goba ofe wa maleba goba mokgwa ofe goba ofe wa go šoma go ya  ka molao le 

seemotikologo sa kgathotema ya setšhaba le morero wa Molao wo.  

 

PHETOŠO YA KAROLO 3 YA MOLAO WA BO-5 WA 2002  

 

 3. Dikokwanekakaretšo  

 

Karolo 3 ya Molaomogolo e a fetošwa  ka go phumola tše di latelago: 

 

[(1) Modiraphethišene a ka romela phethišene ka ye nngwe ya dipolelo 

tša semmušo tša Ripabliki ya Afrika Borwa. 

 

(2) Komiti e swanetše e- 

(a) hlomphe, e šireletše e be e tšwetše pele ditokelo tša 

modiraphethišene tšeo go boletšwego ka tšona ka mo Molaong wo; 

(b) tšee magato a maleba go tšweletša pele le go nolofatša kgathotema ka 

badudi ba profense ka tshepedišong ya mmušo wa profense; kudu motho 

yo a amilwego gampe ke kgethollo ya mohuta ofe goba ofe; le 

(c ) go tšwetša pele temokrasi ka go rwala maikarabelo ka mo go tletšego 

le go šoma ka go se khute ka mo go tletšego ge e ela phethišene hloko.  

 



 

  

 
 
 

(3) Sepikara o swanetše a tšwetše pele le go nolofatša tshepedišo yeo e 

sa tšeego lehlakore ebile e lekalekanago ya go ela hloko phethišene yeo e 

rometšwego Lekgotlatheramelaong go ya  ka Molao wo.] 

 

Karolo 3 ya Molaomogolo e fetošitšwe  ka go tsenya (1) legatong la (3) 

Ka go tsenya lentšu le “setšhaba” morago ga lentšu le “nolofatšo” 

ka go phumola “kgathotema ka badudi ba profense” 

ka go tsenywa ga “go ela diphethišene hloko” 

ka go phumola “mmušo wa profense” 

ka go phumola “ka botlalo” 

 

(1) Sepikara o swanetše a tšwetše pele le go nolofatša tshepedišo yeo e sa tšeego 

lehlakore ebile e lekalekanago ya go ela hloko phethišene yeo e rometšwego 

Lekgotlatheramelaong go ya  ka Molao wo 

 

(2) Komiti e swanetše e-  

(a) hlomphe, e šireletše e be e tšweletše pele ditokelo tša modiraphethišene tšeo 

go boletšwego ka tšona ka mo Molaong wo; 

(b) tšee magato a maleba go tšwetša pele le go nolofatša kgathotema ya setšhaba 

[ka badudi ba profense] ka tshepedišong ya go ela diphethišene hloko; [mmušo 

wa profense;] kudu batho bao ba amilwego gampe ke kgethollo ya mohuta ofe 

goba ofe; le 

(c) go tšweletša pele temokrasi ka go rwala maikarabelo [ka mo go tletšego] le go 

šoma ka go se khute [ka mo go tletšego] ge e ela phethišene hloko. 

 

(3) Modiraphethišene a ka romela phethišene ka ye nngwe ya dipolelo tša 

semmušo tša Ripabliki ya Afrika Borwa 

 

 



 

  

 
 
 

PHETOŠO YA KAROLO 4 YA MOLAO WA BO-5 WA 2002  

4. PHETHIŠENE  

ka go phumola tše latelago: 

 

(4)(d) phethišene ya [batho ba bantši goba ya] sehlopha, yeo e bopilwego ke 

dikakanyo tša phethišene ka phethišene goba ngata ya diphethišene go tšwa go 

badiradiphethišene ba bantši, yeo e nago le dingongorego goba dikgopelo tšeo di 

swanago goba di nyakilego go swana.   

ka go tsenya tše di latelago: 

 

5. THOMELO YA PHETHIŠENE  

ka go tsenya tše di latelago: 

 

5(4) Modiraphethišene o swanetše e be o tšere magato ka moka ao a hlokegago 

pele a ka tla Lekgotlatheramelaong.  

 

 

PHETOŠO YA KAROLO 6 YA MOLAO WA BO-5 WA 2002  

 

  6. MEŠOMO YA KOMITI   

ka go tsenya le go phumola tše di latelago:  

 

6(d) Mabapi le Molekgotlaphethiši le Sepikara sa Lekgotla [la mmasepala], di 

swanetše di aroganywe.  

(e) e tlo nyaka motho goba setheo seo phethišene e rometšwego go sona a fe 

Komiti, mo matšatšing a go se fete a 30 a mošomo [dibeke tše nne], pego ya 



 

  

 
 
 

phethišene yeo ka mokgwa wa lengwalo, go hlalosa magato ao a tšerwego ke 

motho yoo goba setheo seo go šogana le ngongorego, kgopelo, tigelo goba taelo 

ka Komiti, ka moo go ka bago go le ka gona, le mabaka a go tšea magato ao;  

(f) ge eba go sa hlokega nako ye nngwe gape go tšea sephetho - 

(i) Molekgotlaphethiši goba Sepikara sa Lekgotla la Mmasepala o swanetše a 

tsebiše Komiti, ka go šomiša kantoro ya Sepikara, mabapi le;  

(ii) mabaka a gore goreng go hlokega nako ye nngwe le  

(ii) letšatšikgwedi leo ba letetšego go ruma taba yeo; letšatšikgweding leo le sa 

swanelago go ba ka morago ga matšatši a lesomenne a mošomo morago ga 

letšatši le nako yeo e boletšwego  ka karolongtlaleletšo 6(e), le gore  

(iii) e swanetše e tšee sephetho sa yona ka letšatši leo goba pele ga letšatši 

leo.  

 

PHETOŠO YA KAROLO 12 YA MOLAO WA BO-5 WA 2002 

 12: Maikarabelo a Komiti  

1. ka go phumola tše latelago ka go karolo 121(1) morago ga karolo 6(1)(f) [le 

(g)]:  

2. ka go phumola tše latelago: 

[(5) Ge komiti e sa ela phethišene hloko, lekgotlatheramelao le ka tla ka 

dipotšišo mabapi le phethišene yeo ya go amana le tshepedišo ya go ela 

phethišene hloko, e sego go ya  ka dikokwane tša yona.]  

 

 



 

  

 
 
 

12 (a) Maikarabelo a Komiti   

Ka go tsenya tše di latelago ka tlase ga karolo 12(4) 

(1) Komiti e swanetše e beakanye pego kotareng ye nngwe le ye nngwe bonnyane 

mabapi le phethišene ye nngwe le ye nngwe yeo e šoganego le yona, yeo e 

rometšwego gore lekgotlatheramelao le e sekaseke. 

 (2) Komiti e swanetše e beakanye le go romela pego ya ngwaga ya mešomo ya 

yona go lekgotlatheramelao. 

(3) Pego ya komiti ya ngwaga yeo e ngwadilwego e swanetše e tle ka tekolo ya 

mokgwa wo diphethišene di arabilwego ka gona, go šoma gabotse le nako yeo 

diphethišene tšeo di rometšwego ka tlase ga karolo 8(2) di rarolotšwego ka 

gona.  

 

12 (b) Maikarabelo ka Bolaodiphethiši  

(1) Bolaodiphethiši bo swanetše bo: 

 (a) netefatše gore bo arabela diphethišene ka nako yeo e beilwego ke komiti; 

(b) tsenele ditheeletšo tša komiti ge bo memilwe.  

(c) netefatše gore bahlankedibagolo bao ba filwego maikarabelo ba tsenela 

ditheeletšo tša diphethišene tša go amana le kgoro ya bona. 

 

 

 

 



 

  

 
 
 

(d) bege kotara ka kotara le go tla ka tlhaloso ya ka fao bo šoganego le 

diphethišene ka moka tšeo di rometšwego kgorong ya bjona; 

(e) bege ngwaga ka ngwaga le go tla ka tlhaloso ya ka fao bo šoganego le 

dphethišene ka moka tšeo di rometšwego kgorong ya bjona; 

PHETOŠO YA KAROLO 13 YA MOLAO WA BO-5 WA 2002 

Karolo yeo e latelago e a tlošwa bakeng sa karolo 13 ya Molaomogolo: 

ka go tlošwa ga [le bohlatse] karolwana 13, pele ga komiti  

 

13(5) ka go tsenywa ga tše di latelago morago ga kgetho ya mantšu ka ditshenyagalelo 

tša bona  

14. Phethagatšo ya Molao go mebasepala ya ka gare ga profense  

 

(1) Karolo ye e amana le mebasepala ya ka gare ga profense, ka diphetogo tša maleba 

tšeo di nyakwago ke seemotikologo. 

(2) Ka phethagatšong ye bjalo, tšhupetšo ka gare ga Molao e lebiša go— 

(a) legoro la mmušo la profense, le swanetše le tšewe bjalo ka tšhupetšo go— 

(i) lekala la mmasepala bjalo ka ge le hlalositšwe ka go karolo 1 ya Molao wa 

Mmušo wa Selegae: Ditshepedišo tša Mebasepala wa 2000 (Molao wa bo-32 wa 

2000); le 

(ii) Mmasepala bjalo ka ge o hlalositšwe ka go karolo 2(a) ya Molao wa Mmušo 

wa Selegae: Ditshepedišo tša Mebasepala wa 2000 (Molao wa bo-32 wa 2000); 

le 

(b) Leloko leo le rwelego maikarabelo le swanetše le tšewe bjalo ka tšhupetšo go 

mmeyaraphethiši goba mmeyara wa mmasepala wo o amegago. 

 

Melao ya mebasepala ya motheo ya Profense ya Gauteng  



 

  

 
 
 

PHETOŠO YA KAROLO 14 YA MOLAO WA BO-5 WA 2002  

Go phumolwa le go tsenywa ga tše di latelago: 

 

(1) Pele ngwaga o fela go tloga go letšatšikgwedi la go thoma go šoma ga Molao 

wo, mmasepala o swanetše— 

(a) o fetiše melao ya wona yeo e latelago ka mo go kwagalago merero yeo go 

boletšwego ka yona ka go [Šetulu 1] ya Molao wo 

(b) fao elego gore go na le melao ya mmasepala yeo e šetšego e le gona, e tla 

lebelela leswa, gomme ge go hlokega go fetošwe melao yeo go e dira gore e latele 

ka botlalo merero yeo e ngwadilwego ka go [Šetulu 1] ya Molao wo goba  

(c) fao go nago le lebaka la go kwagala, o kgopele Leloko leo le rwelego 

maikarabelo mmogo le mmušo wa selegae go fa katološo, ya dikgwedi tša go se 

fete tše tharo, gore e latele ditemana (a) goba (b) tša karolotlaleletšo (1).  

(2) Ditumelelo tša karolo 12 le 13 tša Molao wa Mmušo wa Selegae: Ditshepedišo 

tša Mebasepala wa 2000 (Molao wa bo-32 wa 2000) di šoma go lebeletšwe go 

fetišwa ga melao ya mmasepala ka mmasepaleng go ya  ka karolotlaleletšo (1).   

(3) Go thuša mebasepala go latela ditumelelo tša karolotlaleletšo (1), 

Molekgotlaphethiši yo a rwelego maikarabelo a merero ya mmušo wa selegae ka 

profenseng o swanetše, morago ga ditherišano le Leloko leo le rwelego 

maikarabelo, a phatlalatše, ka tsebišo ka Kuranteng ya Mmušo, le gona pele 

kgwedi yeo Molao wo o thomilego go šoma ka yona e fela, a tle ka melao ya 

mmasepala ya motheo ya mabapi le diphethišene tša profense yeo e sepelelanago 

le Molao wo. 

(4) Mmasepala o ka kgetha go tšea melao ya mebasepala yeo go boletšwego ka 

yona ka go karolotlaleletšo (3) bjalo ka melao ya mmasepala yeo go boletšwego ka 

yona ka go karolotlaleletšo (1)(a). 

 

 

 



 

  

 
 
 

THAETLELE YE KOPANA LE GO THOMA GO ŠOMA  

Molao wo o bitšwa Molaophetošwa wa Diphethišene wa Gauteng wa 2024. 

Tsebišo ka Nepo ya Molaokakanywaphetošwa wa Diphethišene wa Gauteng wa 

2024  

 

Wo o rometšwego go ya  ka Karolo 119 ya Molaotheo yeo e balwago mmogo le Molao 

wa Leruri wa 196(2) wa Lekgotlatheramelao la Gauteng   

 

1. Matseno  

 

3. Maikemišetšo a Molaokakanywa  

 

Molaokakanywaphetošwa wa Diphethišene wa Gauteng wa 2024 o nyaka go fetoša 

Molao wa Diphethišene wa Gauteng wa 2002; gore o kgone go fetoša le go tsenya 

ditlhaloso tše itseng; go dumelela tokelo ya go romela phethišene go 

Lekgotlatheramelao la Profense ya Gauteng; go tla ka dikokwane le melawana ya 

mebasepala gore dipholisi tša yona tša diphethišene di sepelelane le Molaokakanywa 

wa Diphethišene wa Gauteng wo o fetošitšwego, go hlohleletša batho ba Gauteng go 

tšea magato ka moka a tharollo pele ba ka fetela go Lekgotlatheramelao.  

 

4. Diteng tša Molaokakanywa  

 

Karolwana 1 

Ye ke karolwana ya ditlhaloso. Go be go na le ditlhaloso tše dingwe tšeo di bego di sa 

akaretšwa gabotse ka Molaongmogolo. Se sengwe gape, ke go hlakiša ditlhaloso tše 

dingwe tšeo di šomišitšwego mabapi le morero wa Molaokakanywa. 

 

 



 

  

 
 
 

Karolwana 2 

Karolwana ye e bolela ka maikemišetso a Molaokakanywa, e lego: go phethagatša 

melao yeo e nyakwago ke karolo 17 ya Molaotheo mabapi le go romelwa le go šogwa 

ga diphethišene ka Lekgotlatheramelaong la Profense ya Gauteng.      

(b) go phethagatša maikemišetšo le morero wa Molaotheo le Melao ya Leruri ya 

Lekgotlatheramelao; 

(c) go tšweletša pele kgathotema ya setšhaba ka profenseng; 

(d) go dira mošomo wa lekgotlatheramelao ka mokgwa wo o sa fihlego selo ebile wa 

phatlalatša; 

(e) go tla ka phethagatšo ya thwalo ya maikarabelo yeo e phethagatešego go bakgethi 

ba lekgotlatheramelao; 

(f) go diragatša setlwaedi sa temokrasi yeo e kgathago tema ka pela; 

(h) go hlama mekgwa le ditshepedišo tša kgapeletšo go phethagatša go šoma ga 

Tokelo ya Phethišene ka mokgwa wo o kgontšhago batho go fiwa tsebe ka mokgwa wo 

bonolo ebile o se nago ditshenyagalelo ka mo go kgonegago.  

 

2(b) KAROLWANA YA TLHATHOLLO  

 

Karolwana ye e bolela ka tlhathollo ya Molao wo. Yona e bolela ka morero wa Molao 

wo mmogo le maikemišetšo le morero wa Molaotheo. E tla ka seemotikologo sa 

mokgwa woo Molao o swanetšego o hlathollwe ka gona. 

 

Karolwana 3 

Karolwana ye e bolela ka tsweletšopele le nolofatšo ya kgathotema ya setšhaba go 

sepelelana le Molaotheo mmogo le tšweletšopele ya temokrasi. 

Karolwana 4 

Karolwana ye e bolela ka tshepedišo ya go romelwa ga phethišene. Karolwana ye e 

fetošitšwe ka go phumolwa ga lentšu le “bontši” go efoga tlhalosopedi. Bjale 

karolwanatlaleletšo e bolela fela ka phethišene ya sehlopha.  



 

  

 
 
 

Karolwana 5 

Karolwana ye e bolela ka tshepedišo yeo e hlokago go latelwa pele go ka nyakwa thušo 

go lekgotlatheramelao. Se sengwe gape, ke go netefatša gore badiradiphethišene ba 

tšea magato ka moka a tharollo pele ba ka romela diphethišene ka lekgotlatheramelaong.  

 

Karolwana 6 

Karolwana ye e bolela ka tshepedišo yeo e hlokago go latelwa ke Komiti ge e šogana le 

phethišene. E hloka gore setheo goba motho yoo phethišene e rometšwego go yena a 

fe komiti pego yeo e nago le dintlha ka moka mabapi le magato ao a tšerwego ge go 

šoganwa le ngongorego.  

 

PHETOŠO YA KAROLO 12 YA MOLAO WA BO-5 WA 2002 

12  Go Rwala Maikarabelo ga Khuduthamaga le Komiti  

Karolwana ye e bolela ka go bega ga komiti e begela lekgotlatheramelao. Karolwana ye 

e fetošitšwe go netefatša gore khuduthamaga ya ka profenseng e a ikarabela. Se se 

akaretša go netefatša gore ditharollo tša diphethišene di fiwa ka nako le gore go ba le 

dikemedi tša maleba go dikopano ka moka tša dikomiti tša lekgotlatheramelao.  

Nako ya dibeke tše nne tšeo di beilwego go arabela diphethišene e fetošitswe go 

netefatša gore di sepelelana le lenaneo la lekgotlatheramelao. 

PHETOŠO YA KAROLO 13 YA MOLAO WA BO-5 WA 2002 

Karolwana ye e bolela ka tshepedišo yeo e tla latelwago nakong ya ge go fiwa bohlatse 

ka molomo. Karolwana ye e fetošitšwe go hlakiša mohuta wa bohlatse bjo bo 

nyakegago nakong ya theeletšo, go sa lebalwe karolo ya lekgotlathemelao ya go bea 

lekgotlakhuduthamaga leihlo. 

 

 



 

  

 
 
 

PHETOŠO YA KAROLO 19 YA MOLAO WA BO-5 WA 2002 

Karolwana ye e bolela ka thaetlele ye kopana le go thoma go šoma ga Molao wo. 

Karolwana ye e fetošitšwe go laetša ngwaga wo molaokakanywa o tlo fetišwago ka 

wona.  

DITLAMORAGO TŠA DITŠHELETE  

Go ka se be le ditlamorago tša ditšhelete, efela le ge go le bjalo, lekgotlatheramelao le 

tla hloka go lebelela leswa thekgo ye e fiwago komiti. 

DITLAMORAGO TŠA LEAGO LE EKONOMI  

Ga go na ditlamorago tša leago le ekonomi tšeo di tlo bago gona. 

TATELO YA MOLAOTHEO YA MOLAOKAKANYWA WO  

Molaokakanywa wo o latela Molaotheo; ke ka fao go šogwa ga phethišene go laolwago 

ke Molaotheo.  


